
ALGORITMIK FAOLLIKNI 
RIVOJLANTIRISHNING 
ZAMONAVIY METODIK 

YONDASHUVI

Pardayeva Kamola Sultonovna
Qori Niyoziy nomidagi Tarbiya pedagogikasi milliy instituti

mustaqil tadqiqotchisi

Annotatsiya: Maqolada 9-sinf algebra va geometriya darslarida o‘quvchilarning algoritmik faolligini rivojlantirishga 
qaratilgan “Besh bosqichli intellektual sikl” (Muammo-Model-Algoritm-Verifikatsiya-Refleksiya) modeli tahlil qilingan. 
Modelning nazariy asoslari, tuzilishi va didaktik imkoniyatlari yoritilgan. Tadqiqot natijalari mazkur yondashuv o‘quv
chilarning algoritmik va mantiqiy fikrlashi, muammoni hal etish hamda reflektiv ko‘nikmalarini rivojlantirishini ko‘rsatdi. 
Model matematika ta’limida algoritmik kompetensiyalarni shakllantirishning samarali metodik vositasi sifatida tavsiya eti-
ladi.

Kalit so‘zlar: besh bosqichli intellektual sikl, algoritmik faollik, an’anaviy o‘qitish, debugging, verifikatsiya, refleksiya, 
didaktik model, abstraksiyalash, STEAM, hisoblash tafakkuri.
Abstract: This article examines the author’s Five-Stage Intellectual Cycle model (Problem-Model-Algorithm-Verifica-
tion-Reflection) designed to develop students’ algorithmic activity in Grade 9 algebra and geometry classes. The study 
presents the theoretical foundations, structure, and didactic potential of the model. The findings indicate that the proposed 
approach promotes students’ algorithmic and logical thinking, problem-solving abilities, and reflective skills. The model 
is recommended as an effective methodological tool for developing algorithmic competencies in mathematics education.

Key words: Five-Stage Intellectual Cycle, algorithmic activity, traditional teaching, debugging, verification, reflection, 
didactic model, abstraction, STEAM approach, computational thinking.
Аннотация: В статье рассматривается авторская модель “Пятиэтапный интеллектуальный цикл” (Проблема - 
Модель - Алгоритм - Верификация - Рефлексия), направленная на развитие алгоритмической активности уча-
щихся на уроках алгебры и геометрии в 9-х классах. Раскрыты теоретические основы, структура и дидактиче-
ские возможности модели. Результаты исследования показали, что предложенный подход способствует развитию 
алгоритмического и логического мышления, навыков решения проблем и рефлексивной деятельности учащихся. 
Модель рекомендуется как эффективный научно-методический инструмент формирования алгоритмических ком-
петенций в математическом образовании.

Ключевые слова: пятиэтапный интеллектуальный цикл, алгоритмическая активность, традиционное обучение, 
отладка (debugging), верификация, рефлексия, дидактическая модель, абстрагирование, STEAM-подход, вычис-
лительное мышление.

KIRISH
Zamonaviy ta’lim tizimi tayyor bilimni o‘zlashtirishga asoslangan an’anaviy yondashuvdan voz kechib, 

o‘quvchini mustaqil qaror qabul qiladigan, tanqidiy va ijodiy fikrlaydigan shaxs sifatida rivojlantirishga yo‘nalti-
rilmoqda. Shu jihatdan matematika ta’limida algoritmik faollikni rivojlantirish o‘quvchilarning muammoni tahlil 
qilish, yechimni rejalashtirish va mantiqiy fikrlash kompetensiyalarini shakllantirishning muhim omillaridan biri 
hisoblanadi [3].

O‘zbekiston Respublikasi Prezidentining 07.05.2020 yildagi PQ-4708-son1 qarorida matematika ta’limi 
sifatini oshirish hamda o‘quvchilarning mantiqiy va algoritmik fikrlashini rivojlantirish ustuvor vazifalar sifatida 
belgilangan [1]. Biroq amaliyotda ko‘plab o‘quvchilar masalalarni mazmunan tahlil qilish o‘rniga tayyor algoritm
lardan foydalanishga moyil bo‘lib, ularda modellashtirish, xatolarni tahlil qilish va reflektiv fikrlash ko‘nikmalari 
yetarli darajada shakllanmagan [15].

1	 https://lex.uz/docs/-4807552

rivojlantirish jarayoni, predmeti esa “Besh bosqichli intellektual sikl” (Muammo-Model-Algoritm-Verifikatsi-
ya-Refleksiya) didaktik modelining mazmuni va metodik imkoniyatlaridan iborat. Tadqiqotning maqsadi mazkur 
modelning nazariy-metodologik asoslarini ishlab chiqish hamda uning matematika ta’limida algoritmik faol-
likni rivojlantirishdagi didaktik imkoniyatlarini asoslashdan iborat. Shu maqsadda algoritmik faollikka oid ilmiy 
manbalar tahlil qilindi, modelning tarkibiy qismlari va didaktik tamoyillari ishlab chiqildi hamda uning an’anaviy 
o‘qitishdan farqli jihatlari asoslandi [6].

Tadqiqot natijalari matematika ta’limida algoritmik faollikni rivojlantirishning ilmiy-metodik asoslarini tako-
millashtirish va STEAM yondashuviga asoslangan zamonaviy didaktik modelni ta’lim amaliyotiga joriy etishga 
xizmat qiladi.

MAVZUGA OID ADABIYOTLAR SHARHI
Algoritmik faollik zamonaviy pedagogik tadqiqotlarda faqat algoritm tuzish yoki ketma-ket amallarni bajarish 

ko‘nikmasi sifatida emas, balki muammoni tahlil qilish, uni tarkibiy qismlarga ajratish, modellashtirish, abstraksi-
yalash, optimal yechimni ishlab chiqish, natijani tekshirish hamda o‘z faoliyatini tahlil qilishni o‘z ichiga oluvchi 
kompleks kognitiv faoliyat sifatida talqin etiladi. Mazkur yondashuv algoritmik fikrlashni matematik bilimlarni 
egallash bilan cheklamay, uni o‘quvchilarning mustaqil fikrlashi, mantiqiy xulosa chiqarishi va muammolarni 
samarali hal etish kompetensiyalarini rivojlantirishning muhim omili sifatida baholaydi. Shu sababli tadqiqotda 
ilmiy manbalar ikki asosiy yo‘nalishda tahlil qilindi:
•	 birinchisi, xalqaro ilmiy adabiyotlarda hisoblash tafakkuri (Computational Thinking), siklik ta’lim modellari 

va algoritmik kompetensiyalarni rivojlantirish masalalari;
•	 ikkinchisi esa mahalliy tadqiqotlarda STEAM yondashuvi, algoritmik madaniyat va innovatsion pedagogik 

texnologiyalarni matematika ta’limiga integratsiya qilish bo‘yicha olib borilgan ilmiy izlanishlardir [15].
Xorijiy olimlarning ilmiy ishlari algoritmik fikrlashning nazariy va metodologik asoslarini shakllantirishda 

muhim o‘rin tutadi. J. Wing hisoblash tafakkurini XXI asrning universal tayanch kompetensiyalaridan biri sifatida 
e’tirof etib, dekompozitsiya, abstraksiyalash, algoritmlashtirish va umumlashtirish kabi intellektual amallarning 
ta’lim jarayonidagi ahamiyatini asoslab bergan [15].

R. Baez, G. Gonzales va boshqa tadqiqotchilar matematika hamda STEM fanlarini integratsiyalash orqali 
o‘quvchilarning algoritmik fikrlashi, muammolarni hal etish va ijodiy faoliyati sezilarli darajada rivojlanishini 
tajriba natijalari bilan isbotlaganlar [3, 5].

A.G. Leonov, M. Resnick hamda M. Kapur esa algoritmik faoliyatni faqat tayyor algoritmlarni qo‘llash emas, 
balki muammoni tahlil qilish, yechimni rejalashtirish, xatolarni aniqlash, ularni bartaraf etish va refleksiya orqali 
bilimlarni takomillashtirishdan iborat uzluksiz intellektual jarayon sifatida tavsiflaydilar [9, 10, 12].

Shuningdek, J. Hattie va H. Timperley formativ baholashning o‘quvchilarning bilim olish motivatsiyasi 
hamda o‘zini o‘zi baholash ko‘nikmalarini rivojlantirishdagi o‘rnini asoslagan bo‘lsa, D. Weintrop va hamkor-
lari hisoblash tafakkurining matematika va tabiiy fanlar ta’limidagi metodik imkoniyatlarini ilmiy jihatdan yoritib 
berganlar [7, 14].

Mahalliy olimlarning ilmiy ishlari ham algoritmik fikrlashni rivojlantirish va STEAM ta’limini joriy etish 
masalalariga bag‘ishlangan. Jumladan, M.S. Divanova algoritmik metoddan foydalanish orqali matematik ta’lim 
samaradorligini oshirish imkoniyatlarini tadqiq etgan [4].

Sh.R. Turdiyev STEAM ta’limini modellashtirish va raqamlashtirish masalalarini yoritgan bo‘lsa [13], 
K. Gopirov fanlarni integratsiyalashgan holda o‘qitishning didaktik imkoniyatlarini ochib bergan [6].

A.A. Mamatov bo‘lajak matematika o‘qituvchilarining algoritmik madaniyatini rivojlantirish metodikasini 
ishlab chiqqan [11].

A. Abdullajonov raqamli va algoritmik fikrlash kompetensiyalarini shakllantirishning xorijiy tajribalarini tahlil 
qilgan [2], R.J. Ishmuhamedov esa innovatsion pedagogik texnologiyalarni ta’lim jarayoniga joriy etishning ilmiy-
metodik asoslarini yoritgan [8].

Adabiyotlar tahlili shuni ko‘rsatdiki, algoritmik faollik muammoni anglash, modellashtirish, algoritm ishlab 
chiqish, natijani tekshirish, xatolarni aniqlash va refleksiya bosqichlaridan tashkil topgan uzviy hamda ketma-ket 
jarayondir [8].

Shu bilan birga, mavjud ilmiy-metodik ishlarda verifikatsiya (debugging) va refleksiya bosqichlari yetarli 
darajada yoritilmaganligi, ayniqsa 9-sinf algebra va geometriya kursi uchun STEAM yondashuviga asoslangan 
yaxlit siklik metodik model ishlab chiqilmaganligi aniqlandi. Mazkur ilmiy-metodik bo‘shliqni bartaraf etish 
maqsadida ushbu tadqiqot doirasida “Besh bosqichli intellektual sikl” (Muammo-Model-Algoritm-Verifikatsi-
ya-Refleksiya) modeli ishlab chiqildi. Ushbu model o‘quvchilarning algoritmik faolligini tizimli ravishda rivojlan-
tirish, matematik masalalarni ongli tahlil qilish, mustaqil yechim ishlab chiqish hamda o‘z faoliyatini tanqidiy 
baholash ko‘nikmalarini shakllantirishga qaratilgan metodik yechim sifatida taklif etiladi [10].

TADQIQOT METODOLOGIYASI
Tadqiqot kompetensiyaviy yondashuv, konstruktivizm, faoliyat nazariyasi, Vygotskiyning yaqin rivojlanish 

zonasi konsepsiyasi, hisoblash tafakkuri hamda formativ baholash tamoyillariga asoslandi. Mazkur nazariy 
yondashuvlar o‘quvchilarning algoritmik faolligini bosqichma-bosqich rivojlantirishga xizmat qiluvchi “Besh 
bosqichli intellektual sikl” modelining ilmiy-metodologik asosini tashkil etdi. Tadqiqot davomida ilmiy adabi
yotlarni tahlil qilish va umumlashtirish, qiyosiy-pedagogik tahlil, didaktik modellashtirish, pedagogik kuzatuv, 
ekspert baholash hamda matematik-statistik tahlil usullaridan kompleks ravishda foydalanildi. Ushbu usullar 
nazariy xulosalarni amaliy tajribalar bilan uyg‘unlashtirish hamda ishlab chiqilgan metodikaning ilmiy asoslan-
ganligini ta’minlash imkonini berdi.

Taklif etilgan metodikaning samaradorligini aniqlash maqsadida 9-sinf o‘quvchilari ishtirokida shakllan-
tiruvchi pedagogik tajriba-sinov ishlari tashkil etildi. Tajriba jarayonida o‘quvchilarning algoritmik faolligidagi 
o‘zgarishlar muntazam kuzatildi hamda ularning masalalarni yechish strategiyalari, mustaqil qaror qabul qilish 
darajasi va reflektiv faoliyati tahlil qilindi. Olingan natijalar tajriba va nazorat guruhlari ko‘rsatkichlarini taqqos
lash orqali baholandi.

O‘quvchilarning algoritmik faolligi muammoni anglash, model yaratish, algoritm tuzish, natijalarni tekshirish, 
xatolarni aniqlash va tuzatish hamda refleksiya mezonlari asosida baholandi. Bunda kuzatuv varaqalari, reflek-
siya kartalari, diagnostik topshiriqlar va mezonli baholash vositalaridan foydalanildi. Baholash jarayonida faqat 
yakuniy javob emas, balki o‘quvchining masalani tahlil qilish usuli, algoritmni asoslash, xatolarni aniqlash va 
ularni bartaraf etish jarayoni ham hisobga olindi. Bu yondashuv o‘quvchilarning nafaqat bilim darajasini, balki 
fikrlash jarayonini ham obyektiv baholash imkonini berdi.

Ishlab chiqilgan metodik model muammoli vaziyat yaratish, modellashtirish, algoritm ishlab chiqish, veri-
fikatsiya va refleksiya bosqichlarini yagona didaktik siklga birlashtirdi. Dars jarayonida GeoGebra, Desmos va 
Scratch kabi zamonaviy raqamli vositalardan, shuningdek, STEAM yondashuviga asoslangan loyiha va amaliy 
topshiriqlardan foydalanildi [8, 9]. Ushbu vositalar matematik obyektlarni vizuallashtirish, modellar yaratish, 
natijalarni tekshirish hamda algoritmlarni amaliy vaziyatlarda qo‘llash imkonini kengaytirdi. Topshiriqlar o‘quv
chilarning tayyorgarlik darajasi va individual imkoniyatlarini hisobga olgan holda differensiallashtirildi. Natijada 
har bir o‘quvchining o‘z imkoniyatiga mos murakkablikdagi vazifalarni bajarishi ta’minlandi, bu esa ularning 
algoritmik fikrlashi, o‘quv motivatsiyasi va ta’lim jarayonidagi faolligini sezilarli darajada oshirishga xizmat qildi.

TAHLIL VA NATIJALAR
Tadqiqot doirasida STEAM yondashuviga asoslangan “Besh bosqichli intellektual sikl” (Muammo-Mod-

el-Algoritm-Verifikatsiya-Refleksiya) modeli ishlab chiqildi. Modelning asosiy maqsadi o‘quvchini tayyor bilimni 
o‘zlashtiruvchi emas, balki muammoni mustaqil tahlil qiluvchi, yechimni loyihalovchi, natijani tekshiruvchi va o‘z 
faoliyatini baholovchi faol subyekt sifatida shakllantirishdan iborat [9].

Model beshta o‘zaro bog‘liq bosqichdan iborat. Muammo bosqichida o‘quvchi vaziyatni tahlil qilib, asosiy 
shartlarni aniqlaydi va muammoni dekompozitsiya qiladi. Model bosqichida muammo matematik yoki geometrik 
modelga keltirilib, nazariya amaliy vaziyat bilan bog‘lanadi. Algoritm bosqichida yechimning mantiqiy ketma-ket-
ligi ishlab chiqiladi. Verifikatsiya bosqichida natijalar tekshirilib, xatolar tahlil qilinadi va tuzatiladi. Refleksiya 
bosqichida esa o‘quvchi bajarilgan ishni baholab, kelgusidagi faoliyatini takomillashtirish yo‘llarini belgilaydi.

An’anaviy matematika darslarida o‘qitish ko‘proq tushuntirish va namunaviy mashqlar bajarishga asoslangan 
bo‘lsa, taklif etilgan modelda baholash faqat yakuniy natijaga emas, balki yechim jarayoni, qo‘llangan strategi-
yalar va reflektiv faoliyatga ham qaratiladi. Xatolar salbiy holat emas, balki o‘quvchining bilimini chuqurlashti-
rishga xizmat qiluvchi didaktik resurs sifatida talqin etiladi. O‘qituvchi esa tayyor yechim beruvchi emas, balki 
o‘quvchilarning mustaqil izlanishini qo‘llab-quvvatlovchi fasilitator vazifasini bajaradi. Modelni ta’lim jarayoniga 
joriy etish o‘quvchilarning algoritmik va tanqidiy fikrlashi, muammoni tahlil qilish, yechimni asoslash hamda 
o‘z faoliyatini baholash ko‘nikmalarining rivojlanishiga xizmat qildi [11]. Verifikatsiya va refleksiya bosqichlari 
metakognitiv ko‘nikmalarni shakllantirishga, bosqichma-bosqich pedagogik qo‘llab-quvvatlash (scaffolding) esa 
o‘quvchilarning mustaqilligini oshirishga imkon yaratdi. Baholashda model sifati, algoritmning mantiqiy izchilligi, 
xatolarni tahlil qilish va refleksiya darajasi hisobga olinishi o‘quv natijalarini kompleks baholash imkonini berdi.

Mazkur metodikaning dolzarbligi raqamli jamiyat sharoitida o‘quvchilarda algoritmik, tanqidiy va reflektiv 
fikrlash kompetensiyalarini rivojlantirish zarurati bilan belgilanadi. Pedagogik kuzatuvlar ko‘rsatishicha, o‘quv
chilar ayniqsa nostandart masalalarni yechishda qiyinchilikka duch keladilar. Taklif etilgan “Besh bosqichli 
intellektual sikl” modeli ushbu metodik ehtiyojni qondirib, nafaqat matematik bilimlarni mustahkamlaydi, balki 
mas’uliyat, hamkorlik, mustaqil qaror qabul qilish va o‘zini o‘zi boshqarish kabi XXI asr kompetensiyalarini rivoj
lantirishga ham xizmat qiladi [10]. Modelning aniq mezon va indikatorlarga asoslanganligi uning samaradorligini 
obyektiv baholash imkonini yaratadi.

1-rasm: STEAM yondashuviga asoslangan “Besh bosqichli intellektual sikl” modeli

Tadqiqot davomida “Besh bosqichli intellektual sikl” modelining an’anaviy matematika darslaridan farqlovchi 
didaktik xususiyatlari ilmiy jihatdan asoslandi. Jumladan, baholashni faqat yakuniy natijaga emas, balki yechim 
jarayoniga yo‘naltirish, verifikatsiya (debugging) bosqichini o‘quv faoliyatining muhim elementi sifatida joriy 
etish hamda refleksiya orqali bilimlarni yangi vaziyatlarga ko‘chirish modelning asosiy metodik afzalliklari sifa-
tida belgilandi. Modelning invariant va variativ komponentlari tizimlashtirildi. Invariant qismni muammo, model, 
algoritm, verifikatsiya va refleksiya bosqichlari tashkil etsa, variativ qism loyiha faoliyati, STEAM elementlari, 
raqamli vositalardan foydalanish hamda differensial topshiriqlar bilan boyitildi [5].

Shuningdek, 9-sinf algebra va geometriya kursi uchun STEAM yondashuviga mos metodik ta’minot, 
modelni amaliyotga joriy etish bosqichlari hamda algoritmik faollikni baholash mezon va indikatorlari ishlab 
chiqildi. Bu modelning samaradorligini baholash va ta’lim jarayonida qo‘llash imkoniyatlarini kengaytirishga 
xizmat qiladi.

XULOSA VA TAKLIFLAR
O‘tkazilgan nazariy tahlillar “Besh bosqichli intellektual sikl” modelining o‘quvchilarda algoritmik faollikni 

rivojlantirishga xizmat qiluvchi ilmiy asoslangan didaktik yechim ekanligini ko‘rsatdi. Model an’anaviy mate
matika darslarini muammoni tahlil qilish, modellashtirish, verifikatsiya va refleksiya kabi zamonaviy pedagogik 
komponentlar bilan boyitib, o‘quvchini mustaqil fikrlovchi, algoritmik yechimlarni ongli ishlab chiqadigan va o‘z 
faoliyatini tanqidiy baholay oladigan faol ta’lim subyektiga aylantiradi [2].

Tadqiqot natijalariga asoslanib, matematika darslarida modelning barcha bosqichlarini izchil qo‘llash, veri-
fikatsiya (debugging) va refleksiyani darsning majburiy tarkibiy qismi sifatida tashkil etish tavsiya etiladi. Baho
lashda faqat yakuniy natija emas, balki modellashtirish sifati, algoritmning mantiqiy izchilligi, xatolarni tahlil 
qilish va refleksiya darajasini ham hisobga olish maqsadga muvofiq.

Modelni samarali joriy etish uchun matematika o‘qituvchilari malakasini oshirish dasturlariga mazkur meto-
dika bo‘yicha seminar va amaliy treninglarni kiritish tavsiya etiladi. Kelgusida modelni boshqa sinflar hamda 
tabiiy va texnik fanlar mazmuniga moslashtirish va uning samaradorligini turli ta’lim sharoitlarida eksperimental 
baholash istiqbolli tadqiqot yo‘nalishi hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

